
GHANDI ITTRA GHALIK

Xhin nara lilkom, kwazi nibda nhoss 1-gheja, ghax niftakar li rrid naghmlilhom id-Dilka!
Imma nizgurakom li intom taghtuni 1-hajja! Niehu gost niltaga’ maghkom ghaliex fikom nara
l-kobor u l-imhabba ta’ Alla.

Mela lbierah nidhol 1-uffi¢¢ju u nsib zaghzugh. Mhux is-soltu nara, fl-10.00am, zaghzugh, li
gieghed is-6th Form. Meta staqgsejtu fejn nista’ nghinu, qalli: “Jiena gibtlek ittra”. Ghidtlu:
“Baghatha xi hadd?”. Qalli: “Le. Din ittra ktibthielek jien”. Ghidtlu: “X’ittra hi?”. Qalli:
“Jiena nixtieq li taccettawni fis-Seminarju biex nibda I-formazzjoni ghas-sacerdozju”. Jien
bqgajt bla kliem!

Dan iz-zaghzugh, sitt snin ilu, kien bhalkom. U min jaf jghaddux sitt snin ohra, u jigi xi hadd
minnkom b’ittra ohra! Anzi, kull wiehed u wahda minnkom intom ittra, illi gieghda tinkiteb
u, ’il quddiem, ghad nitghaxxqu nagrawha.

IIbierah qalbi mtliet bil-ferh u bir-ragun. Imma dagstant iehor meta nara lilkom li qeghdin
titolbu biex tir¢ievu I-Ispirtu s-Santu. Ghax ghall-grazzja ta’ Alla, intom, il-familja taghkom,
il-komunita taghkom, ghandkom il-valuri Nsara ghal qalbkom. U allura, nerga’ nghid: kull
wiehed u wahda minnkom intom “ittra”.

L-Arcipriet, Dun Joseph Curmi, smajtu jghidilkom li tnax-il sena ohra wisq probabbli wiehed
minn kull hamsa minnkom ikunu jmorru ghall-quddiesa. Le! Jien mhux hekk nghid. Dik hija
wahda mill-ghazliet. Imma jekk intom tilgghu lill-Ispirtu s-Santu, dan kapac¢i jaghmel
minnkom dak li ahna u s-soc¢jeta ma nafux inbassru! Imma jiddependi wkoll minnkom.

Ha nghidilkom storja zghira fuq min hu l-Ispirtu s-Santu ghalija. U din qalhieli guvnott.
Qalli: “Darba konna camping l-Italja. Konna f’bosk u ntlifna. Bdejna nfittxu minn fejn se
nghaddu. Tkun f’bosk u minghajr landmarks, ma tkunx taf fejn taghti rasek. U jiena, go fija,
hassejt xi hadd jghidli: ‘Imxu minn hawn — ifthu t-triq minn hawn’. U wasalna. Shabi
apprezzaw kemm ghandi sens ta’ direzzjoni. X’gut feeling ghandi. Imma jien nemmen li la
kien is-sens ta’ direzzjoni, lanqas il-gut feeling. Jien taf x’ghamilt? Jien tlabt lill-Ispirtu s-
Santu biex jghaddina minn fejn ghandna nghaddu. Nemmen li I-Ispirtu s-Santu, f’din is-
sitwazzjoni — donnha mitlufin, sitwazzjoni ta’ dlam — lilna indikalna mnejn nghaddu”.

Hbieb tieghi, dan li jiena nawguralkom. Ghaliex ahna bhal dawk l-adolexxenti li ntilfu fil-
bosk u ma kinux jafu minn fejn ser jghaddu, ma kinux jafu x’ghazliet jaghmlu... nghaddux
minn hawn jew minn hemm; naghzlux din jew naghzlux dan; naghmlux kif qed tghid il-kotra,
jew naghmlux 1-ghazliet taghna; nghixux il-Vangelu, bhalma ghamel San Gorg, jew le.

L-istorja ta’ San Gorg sabiha hafna! Kien zaghzugh li kontinwament irid jaghmel 1-ghazliet
tieghu, biex ma jimxix mal-kurrent, biex ma jintilifx, biex jofroq! U l-hila li kellu San Gorg
ma kinitx ghax kellu gut feeling, ghax kellu s-sens ta’ direzzjoni... imma ghax kellu 1-Ispirtu
s-Santu.



Dan nawguralkom, hbieb tieghi: li ssejhu lill-Ispirtu s-Santu! Emmnu fih. Hu jaghtikom id-
direzzjoni f’hajjitkom. Jghinkom issibu t-triq taghkom, kif smajna fl-esperjenzi ta’ dawn is-
sorijiet. Aghmlu kuragg. Jekk thallu, jekk inhallu — jiena maghkom - lill-Ispirtu s-Santu
jmexxina, idawwalna bil-parir it-tajjeb, bil-Kunsill tieghu, jiena fiducjuz li ghad titfarfru u
jkun hawn min minnkom li xi darba jsibni u jghidli: “Dun Mario, ghandi ittra ghalik!”. Tista’
tkun ittra biex tidhol is-Seminarju; tista’ tkun ittra biex tizzewweg u nakkumpanjawk; tista’
tkun ittra biex issib il-professjoni tieghek; tista’ tkun ittra ghall-hajja kkonsagrata... min jaf!
Imma zgur li kull wiehed u wahda minnkom intom ittra li ged tinkiteb illum ghall-glorja ta’
Alla u ghas-servizz tal-ohrajn.

Grazzi lilkom tal-generozita taghkom. Grazzi lill-katekisti. Ghidu grazzi lill-genituri
taghkom, please! Nixtiegkom li xhin tmorru lura d-dar, tghidulhom: “Illejla ltqajna, u fost 1-
ohrajn iltgajna mal-Isqof li baghat iselli ghalikom u jirringrazzjakom”. Ghaliex l-ewwel
katekisti mhuwiex jien, mhumiex il-kappillani, is-sacerdoti u l-katekisti, imma huma I-
genituri taghkom! Grazzi lil Dun Simon u lit-tim tieghu u lill-Parro¢¢a ta’ San Gorg li llum
lagghetna. [1-Bambin maghkom.



